
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

17 ta’ Lulju 2014*

“Legizlazzjoni fiskali — Liberta ta’ stabbiliment — Taxxa nazzjonali fuq il-profitti — Tassazzjoni ta’
gruppi — Tassazzjoni tal-attivita ta’ stabbilimenti permanenti barranin ta’ kumpanniji residenti —
Prevenzjoni ta’ taxxa doppja permezz tal-imputazzjoni tat-taxxa (metodu ta’ imputazzjoni) —
Integrazzjoni mill-gdid ta’ telf imnaqqas precedentement fil-kaz ta’ trasferiment tal-istabbiliment
permanenti lil kumpannija tal-istess grupp li fir-rigward taghha I-Istat Membru inkwistjoni ma
jezercitax il-poter ta’ tassazzjoni tieghu”

Fil-Kawza C-48/13,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-@stre Landsret (qorti tal-appell tar-regjun tal-Lvant, id-Danimarka), permezz ta’ decizjoni tat-
22 ta’ Jannar 2013, li waslet fil-Qorti tal-Gustizzja fit-28 ta’ Jannar 2013, fil-pro¢edura
Nordea Bank Danmark A/S
Vs
Skatteministeriet,
IL-QORTI TAL-GUSTIZZJA (Awla Manja),
komposta minn V. Skouris, President, K. Lenaerts, Vici President, A. Tizzano, R. Silva de Lapuerta,
M. llesi¢, E. Juhdsz u A. Borg Barthet, Presidenti ta’ Awla, A. Rosas, ]J. Malenovsky, J.-C. Bonichot
(Relatur), C. Vajda, S. Rodin u F. Biltgen, Imhallfin,
Avukat Generali: J. Kokott,
Registratur: A. Calot Escobar,
wara li rat il-procedura bil-miktub,
wara li kkunsidrat 1-osservazzjonijiet ipprezentati:

— ghal Nordea Bank Danmark A/S, minn H. Hansen, avukat,

— ghall-Gvern Daniz, minn V. Pasternak Jorgensen, bhala agent, assistita minn K. Lundgaard Hansen,
avukat,

— ghall-Gvern Germaniz, minn T. Henze u K. Petersen, bhala agenti,

— ghall-Gvern Olandiz, minn M. Bulterman u ]. Langer, bhala agenti,

* Lingwa tal-kawza: id-Daniz.

— ghall-Gvern Awstrijak, minn A. Posch, bhala agent,

— ghall-Kummissjoni Ewropea, minn W. Roels u C. Barslev, bhala agenti,

— ghall-Autorité de surveillance AELE, minn X. Lewis, G. Mathisen u A. Steinarsdéttir, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tat-13 ta’ Marzu 2014,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikoli 49 TFUE u 54 TFUE, kif
ukoll tal-Artikoli 31 u 34 tal-Ftehim dwar iz-Zona Ekonomika Ewropea, tat-2 ta’ Mejju 1992 (GU
Edizzjoni Specjali bil-Malti, Kapitolu 11, Vol. 52, p. 3, iktar ’il quddiem il-“Ftehim ZEE”), li
jikkonc¢ernaw il-liberta ta’ stabbiliment.

Din it-talba giet ipprezentata fil-kuntest ta’ pro¢eduri mressqa minn Nordea Bank Danmark A/S (iktar
il quddiem “Nordea Bank”), kumpannija rregolata mid-dritt Daniz, kontra decizjonijiet
tal-iSkatteministeriet li jintegraw mill-gdid fil-valur taxxabbli taghha t-telf li kien precedentement
tnaqqas fir-rigward ta’ certi stabbilimenti permanenti barra mill-pajjiz.

I1-kuntest guridiku

Id-dritt internazzjonali

L-Artikolu 7(1) tal-Konvenzjoni tal-pajjizi Nordi¢i dwar il-prevenzjoni tat-taxxa doppja fil-qasam
tat-tassazzjoni tad-dhul u tal-kapital, konkluza fHelsinki fit-23 ta’ Settembru 1996 (SopS 26/1997,
iktar ’il quddiem il-“Konvenzjoni Nordika”) jipprovdi:

“Il-profitti ta’ impriza fi Stat kontraenti jistghu jigu ntaxxati biss f'dak l-Istat, sakemm l-impriza ma
tezercitax l-attivita taghha fl-Istat kontraenti l-iehor permezz ta’ stabbiliment permanenti li jkun jinsab
hemmbhekk. Fil-kaz li -impriza tezerc¢ita l-attivita taghha b’dan il-mod, il-profitti tal-impriza ghandhom
jigu ntaxxati fl-Istat l-iehor izda biss sa fejn huma jkunu imputabbli lil dan l-istabbiliment permanenti.”

Skont 1-Artikolu 25 ta’ din il-konvenzjoni, 1-Istati kontraenti ghazlu li jinnewtralizzaw it-taxxa doppja
tal-istabbilimenti permanenti skont il-metodu “tal-imputazzjoni”. Ghal dan il-ghan, 1-Istat ta’ residenza
tal-impriza jawtorizza tnaqqis fammont ekwivalenti ghat-taxxa fuq id-dhul imhallsa fl-Istat sors.

Id-dritt Daniz

Skont il-legizlazzjoni Daniza applikabbli ghall-kawza principali, ghad-determinazzjoni tad-dhul
taxxabbli taghha, kull kumpannija residenti hadet regolarment inkunsiderazzjoni l-profitti u t-telf
tal-istabbilimenti permanenti taghha li jinsabu barra mill-pajjiz.

Fil-kaz ta’ trasferiment totali jew parzjali tal-attivita ta’ stabbiliment permanenti lil terz jew lil
kumpannija ohra tal-istess grupp, kumpannija Daniza kienet intaxxata fuq il-profitti jew it-telf
fir-rigward tal-attiv relatat mal-attivita ttrasferita, inkluz attiv immaterjali mhux imnizzel
fil-kontabbilta.

Ghal dan il-ghan, l-attiv ittrasferit kellu jigi evalwat skont il-valur tas-suq tieghu, b’applikazzjoni
tal-Artikolu 2 tal-Ligi dwar l-evalwazzjoni tat-taxxa fuq id-dhul tal-Istat (lov om paligningen af
indkomstskat til staten “ligningsloven”, iktar ’il quddiem il-“ligningslov”), li, fil-verzjoni applikabbli
ghall-kawza principali, kien jipprovdi:

“Il-persuni taxxabbli li:

1) huma kkontrollati minn persuni fizic¢i jew guridici,

2) jikkontrollaw persuni guridici,

3) huma affiljati ma’ persuna guridika,

4) ghandhom stabbiliment permanenti stabbilit barra mill-pajjiz, jew

5) huma persuni fizici jew guridic¢i barranin bi stabbiliment permanenti fid-Danimarka

ghandhom, meta jikkalkolaw id-dhul taxxabbli taghhom, japplikaw prezzijiet u kundizzjonijiet

permanenti msemmija iktar ’il fuq (tranzazzjonijiet ikkontrollati) skont dak li kien jinkiseb kieku
t-tranzazzjonijiet gew konkluzi ma’ partijiet li ma humiex relatati maghhom.”

L-Artikolu 33 D(5) tal-ligningslov, applikabbli ghall-kawza principali, kien jipprovdi kif gej:

“Fil-kaz ta’ trasferiment totali jew parzjali ta’ stabbiliment permanenti li jinsab fpajjiz barrani,
fil-Gzejjer Faeroe jew fil-Groenlandja, lil kumpannija li tifforma parti mill-istess grupp [...], it-telf
imnaqqas li ma kienx ikkumpensat minn qligh sussegwenti, ghandu jittiehed inkunsiderazzjoni wkoll
fid-dikjarazzjoni tad-dhul taxxabbli indipendentement mill-metodi uzati ghall-irkupru ta’ taxxi. [...]”

Il-kawza principali u d-domanda preliminari
Nordea Bank ghandha s-sede taghha fid-Danimarka.

Bejn 1-1996 u 1-2000, hija ezercitat attivitajiet bankarji bl-imnut fil-Finlandja, fl-Isvezja u fin-Norvegja
permezz ta’ stabbilimenti permanenti deficitarji u ghaldaqstant naqqset legalment it-telf mid-dhul
taxxabbli taghha fid-Danimarka.

FI-2000, l-attivitajiet ta’ dawn l-istabbilimenti permanenti gew irristrutturati: l-uffic¢ji taghhom
inghalqu, il-klijenti taghhom inghataw il-possibbilta jzommu I-kontijiet taghhom b’kundizzjonijiet
identic¢i ghal dawk tas-sussidjarji ta’” Nordea Bank fl-istess Stati u nofs il-persunal gie impjegat minn
dawn is-sussidjarji jew minn kumpanniji ohra lokali tal-istess grupp.

Skont id-dikjarazzjonijiet tal-qorti tar-rinviju, li ma gewx ikkontestati mill-partijiet fil-kawza prin¢ipali,
din it-tranzazzjoni tixbah trasferiment parzjali tal-attivitajiet 1li fir-rigward taghhom ir-Renju
tad-Danimarka ezercita l-poteri ta’ tassazzjoni tieghu, lil kumpanniji fl-istess grupp li fir-rigward
taghhom huwa ma kienx jezercita tali poteri.

Billi applika I-Artikolu 33 D(5) tal-ligningslov, is-Skatteministeriet integra mill-gdid fil-profitti taxxabbli

ta’ Nordea Bank, it-telf li kien tnaqqas precedentement fir-rigward ta’ attivitajiet ittrasferiti, li ma kinux
gew ikkumpensati bi profitti sussegwenti.

Peress li Nordea Bank ikkunsidrat li din l-integrazzjoni mill-gdid kienet tmur kontra l-liberta ta’
stabbiliment, Nordea Bank ipprezentat ilment quddiem il-Landsskatteretten (Kummissjoni Nazzjonali
Fiskali), u sussegwentement ikkontestat i¢-¢cahda ta’ din tal-ahhar quddiem 1-@stre Landsret.

F'dawn ic-cirkustanzi, 1-@stre Landsret iddecidiet li tissospendi I-proceduri u li taghmel id-domanda
preliminari segwenti lill-Qorti tal-Gustizzja:

“L-Artikolu 49 TFUE flimkien mal-Artikolu 54 TFUE (li gabel kienu 1-Artikolu 43 u I-Artikolu 48 KE),
kif ukoll 1-Artikolu 31 tal-Ftehim ZEE flimkien mal-Artikolu 34 tieghu jipprekludu lil Stat Membru, li
ppermetta li kumpannija residenti tnaqqas b’'mod regolari t-telf sostnut minn stabbiliment permanenti
li jinsab fi Stat Membru iehor, milli jinkorpora mill-gdid mad-dhul taxxabbli tal-imsemmija
kumpannija t-telf kollu tal-istabbiliment permanenti (sa fejn dan ma giex pacut bi profitti fis-snin
sussegwenti) meta l-istabbiliment permanenti ma jibqax jezisti minhabba I-fatt li parti mill-attivitajiet
tieghu kienet giet ittrasferita lil kumpannija li tifforma parti mill-istess grupp u li hija stabbilita
fl-istess Stat Membru tal-istabbiliment permanenti, u meta I-possibilitajiet kollha tat-tehid
inkunsiderazzjoni tal-imsemmi telf ghandhom jigu meqjusa bhala ezawriti?”

Fuq id-domanda preliminari

Permezz tad-domanda taghha, il-qorti tar-rinviju essenzjalment tistagsi jekk l-Artikoli 49 TFUE
u 54 TFUE kif ukoll I-Artikoli 31 u 34 tal-Ftehim ZEE jipprekludux legizlazzjoni ta’ Stat Membru li
tipprovdi li, fil-kaz ta’ trasferiment minn kumpannija residenti ta’ stabbiliment permanenti li jinsab fi
Stat Membru iehor jew fi Stat kontraenti iehor taz-ZEE, lil kumpannija mhux residenti tal-istess
grupp, it-telf li kien tnaqqas precedentement fir-rigward tal-istabbiliment ittrasferit jigi integrat
mill-gdid fil-profitt taxxabbli tal-kumpannija ¢edenti.

II-liberta ta’ stabbiliment, li 1-Artikolu 49 TFUE jirrikonoxxi li¢c-¢ittadini tal-Unjoni Ewropea, tinkludi
d-dritt li dawn ikollhom access u jezercitaw attivitajiet ta’ persuna li tahdem ghal rasha kif ukoll li
jwaqqfu u li jmexxu imprizi, taht l-istess kundizzjonijiet bhal dawk stabbiliti fid-dritt tal-Istat Membru
fejn isehh tali stabbiliment. Din timplika, skont l-Artikolu 54 TFUE, fir-rigward tal-kumpanniji
stabbiliti skont il-legizlazzjoni ta’ Stat Membru u li jkollhom I-uffic¢ju rregistrat jew it-tmexxija
centrali jew is-sede principali taghhom gewwa 1-Unjoni, id-dritt li jezercitaw l-attivita taghhom fl-Istat
Membru kkoncernat permezz ta’ sussidjarja, ta’ fergha jew ta’ agenzija (ara, fdan is-sens, sentenzi
Saint-Gobain ZN, C-307/97, EU:C:1999:438, punt 35, u Marks & Spencer, C-446/03, EU:C:2005:763,
punt 30).

Filwaqt li d-dispozizzjonijiet tat-Trattat FUE dwar il-liberta ta’ stabbiliment huma intizi li jizguraw
l-istess trattament nazzjonali fl-Istat Membru ospitanti, dawn jipprekludu wkoll li 1-Istat Membru ta’
origini jostakola l-istabbiliment fi Stat Membru iehor ta’ kumpannija li tkun giet ikkostitwita skont
il-legizlazzjoni taghha, b’'mod partikolari permezz ta’ stabbiliment permanenti (ara, fdan is-sens,
is-sentenza Lidl Belgium, C-414/06, EU:C:2008:278, punti 19 u 20).

Mill-gurisprudenza tal-Qorti tal-Gustizzja jirrizulta li l-libertd ta’ stabbiliment hija ostakolata jekk,
bis-sahha ta’ legizlazzjoni ta’ Stat Membru iehor, kumpannija residenti li ghandha sussidjarja jew
stabbiliment permanenti fi Stat Membru iehor jew fi Stat iehor kontraenti tal-Ftehim ZEE ggarrab
differenza zvantaggjuza fit-trattament fiskali meta mqabbla ma’ kumpannija residenti li ghandha
stabbiliment permanenti fl-ewwel Stat Membru (ara, fdan is-sens, b’'mod partikolari, is-sentenzi
Papillon, C-418/07, EU:C:2008:659, punti 16 sa 22, u Argenta Spaarbank, C-350/11, EU:C:2013:447,
punti 20 sa 34).

Ghandu jigi osservat li dispozizzjoni li tippermetti t-tehid inkunsiderazzjoni ta’ telf ta’ stabbiliment
permanenti stabbilit fi Stat Membru iehor jew fi Stat iehor kontraenti tal-Ftehim ZEE ghall-finijiet
tad-determinazzjoni tar-rizultati u tal-kalkolu tad-dhul taxxabbli tal-kumpannija principali
jikkostitwixxi vantagg fiskali (ara, f'dan is-sens, is-sentenza Lidl Belgium, EU:C:2008:278, punt 23).

Ghandu jigi kkonstatat li d-dispozizzjonijiet tal-Artikolu 33 D(5) tal-ligningslov inkwistjoni fil-kawza
principali jwasslu sabiex icahdu tali vantagg lil kumpanniji Danizi li ghandhom stabbilimenti
permanenti barra mill-pajjiz meta mqabbla ma’ dawk li ghandhom stabbilimenti permanenti
fid-Danimarka. Fil-fatt, huma jistabbilixxu regola ta’ integrazzjoni mill-gdid ta’ telf legalment imnaqqas
fir-rigward ta’ stabbilimenti barranin ittrasferiti li ma tapplikax fil-kaz ta’ trasferiment, fkundizzjonijiet
identici, ta’ stabbilimenti residenti fid-Danimarka.

Trattament zvantagguz bhal dan jista’ jiskoraggixxi kumpannija Daniza milli tezercita l-attivitajiet
taghha permezz ta’ stabbiliment permanenti fi Stat Membru jew fi Stat iehor kontraenti tal-Ftehim
ZEE ghajr ir-Renju tad-Danimarka, u konsegwentement, jikkostitwixxi restrizzjoni li, fil-prin¢ipju, hija
prekluza mid-dispozizzjonijiet tat-Trattat u tal-Ftehim ZEE li jikkon¢ernaw il-liberta ta’ stabbiliment.

Mill-gurisprudenza tal-Qorti tal-Gustizzja jirrizulta li tali restrizzjoni tista’ biss tigi ammessa jekk
tikkoncerna sitwazzjonijiet li ma humiex oggettivament paragunabbli jew jekk hija ggustifikata minn
raguni prevalenti ta’ interess generali (ara, fdan is-sens, is-sentenza Philips Electronics UK, C-18/11,
EU:C:2012:532, punt 17 u l-gurisprudenza ccitata).

Fir-rigward tal-paragunabbilta tas-sitwazzjonijiet, ghandu jigi rrilevat li, fil-principju, stabbilimenti
permanenti li jinsabu fi Stat Membru iehor jew fi Stat iehor kontraenti tal-Ftehim ZEE ma humiex
f'sitwazzjoni paragunabbli ma’ dik ta’ stabbilimenti permanenti residenti fir-rigward ta’ mizuri previsti
minn Stat Membru sabiex tigi prekluza jew attenwata t-taxxa doppja tal-profitti ta’ kumpannija
residenti. Madankollu, billi ssuggetta l-profitti ta’ stabbilimenti permanenti li jinsabu fil-Finlandja,
fl-Isvezja u fin-Norvegja ghat-taxxa Daniza, ir-Renju tad-Danimarka ekwipara dawn tal-ahhar ma’
stabbilimenti permanenti residenti fir-rigward tat-tnaqgqis tat-telf (ara, b’analogija, is-sentenza Denkavit
Internationaal u Denkavit France, C-170/05, EU:C:2006:783, punti 34 u 35).

Ghaldagstant, ir-restrizzjoni tista’ biss tigi ggustifikata ghal ragunijiet prevalenti ta’ interess generali.
Barra minn hekk, huwa necessarju, fdan il-kaz, li r-restrizzjoni tkun adatta sabiex tizgura t-twettiq
tal-ghan li hija ghandha u li ma tmurx lil hinn minn dak li huwa necessarju sabiex tali ghan jintlahaq
(ara s-sentenza Lidl Belgium, EU:C:2008:278, punt 27 u l-gurisprudenza ¢citata).

Fdan ir-rigward, il-Gvern Daniz jinvoka n-necessita li jigi zgurat tqassim ibbilancjat tal-poteri ta’
tassazzjoni bejn l-Istati Membri flimkien mal-prevenzjoni tal-evazjoni tat-taxxa.

Ghandu jitfakkar li, fl-assenza ta’ mizuri ta’ unifikazzjoni jew ta’ armonizzazzjoni adottati mill-Unjoni,
l-Istati Membri jibqghu kompetenti li jiddefinixxu, bilateralment jew unilateralment, il-kriterji ta’
tqassim tal-poteri taghhom ta’ tassazzjoni bil-ghan, b’'mod partikolari, li jeliminaw it-taxxa doppja, u li
l-prezervazzjoni ta’ dan it-tqassim hija ghan legittimu rikonoxxut mill-Qorti tal-Gustizzja (ara, b’'mod
partikolari, is-sentenza Argenta Spaarbank, EU:C:2013:447, punt 50 u l-gurisprudenza c¢c¢itata).

Fl-espozizzjoni tal-motivi tal-ligningslov, ir-regola ta’ integrazzjoni mill-gdid ta’ telf imnaqqas
fir-rigward ta’ stabbilimenti permanenti barranin “hija intiza li tipprekludi, perezempju, li kumpannija
Daniza tnaqqas telf li jorigina minn fergha barranija u, sussegwentement, tbigh l-imsemmija fergha lil
kumpannija barranija tal-istess grupp meta hija tibda tiggenera profitti b'mod li l-integrazzjoni
mill-gdid effettiva tat-telf imnaqqas mid-dhul taxxabbli ma tkunx possibbli fid-Danimarka”.

Ghaldagstant, l-ghan tal-legizlazzjoni Daniza huwa li jigi prekluz ir-riskju ta’ evazjoni tat-taxxa li

jikkonsisti, b’'mod partikolari, fl-organizzazzjoni minn grupp tal-attivitajiet tieghu b'mod li huwa
jnaqqas mid-dhul taxxabbli tieghu fid-Danimarka t-telf ta’ stabbiliment permanenti deficitarju li jinsab

fil-Finlandja, fl-Isvezja jew fin-Norvegja sabiex sussegwentement, ladarba tali stabbiliment ikun sar
profitabbli, jittrasferixxi l-attivitajiet ta’ dan l-istabbiliment fkumpannija li huwa jikkontrolla izda li
hija suggetta ghat-taxxa fil-Finlandja, fl-Isvezja jew fin-Norvegja, izda mhux fid-Danimarka.

Kieku r-Renju tad-Danimarka jic¢ahhad mill-poter li jintegra mill-gdid it-telf imnaqqas fil-profitt
taxxabbli tal-kumpannija ¢edenti Daniza, filwaqt li jkun tilef il-poter li jintaxxa kwalunkwe profitti
futuri, tali arrangament idghajjef artificjalment il-valur taxxabbli tieghu u, ghaldagstant, jaffettwa
t-tqassim tal-poter ta’ tassazzjoni li jirrizulta mill-Konvenzjoni Nordika.

Madankollu, din il-legizlazzjoni tmur lil hinn minn dak li huwa necessarju sabiex jintlahaq l-imsemmi
ghan.

Fdan ir-rigward, ghandu jitfakkar li 1-ghan tat-tqassim ibbilan¢jat tal-poter ta’ tassazzjoni huwa intiz li
jiggarantixxi s-simetrija bejn id-dritt ta’ tassazzjoni tal-profitti u d-dritt ta’ tnaqqis tat-telf (ara
s-sentenza K, C-322/11, EU:C:2013:716, punt 51 u l-gurisprudenza ccitata).

In-necessita li tigi ggarantita din is-simetrja timplika li t-telf imnaqqas fir-rigward ta’ stabbiliment
permanenti jista’ jigi pacut mat-tassazzjoni ta’ profitti ta’ dan l-istabbiliment permanenti li jkunu saru
fi hdan il-gurisdizzjoni fiskali tal-Istat Membru inkwistjoni, jigifieri kemm dawk imwettqa fil-perijodu
kollu li matul tieghu l-imsemmi stabbiliment kien jiddependi mill-kumpannija residenti kif ukoll dawk
imwettqa fil-mument tat-trasferiment tal-istess stabbiliment.

Ma huwiex ikkontestat li 1-profitti ta’ stabbiliment permanenti, li jappartjeni ma’ kumpannija residenti,
li jsiru qabel it-trasferiment tal-imsemmi stabbiliment lil kumpannija mhux residenti tal-istess grupp,
huma taxxabbli fid-Danimarka, minkejja li 1-Artikolu 25 tal-Konvenzjoni Nordika jipprovdi l-ghoti ta’
kreditu ta’ taxxa lill-kumpannija residenti sabiex jigi nnewtralizzat ir-riskju ta’ kwalunkwe taxxa

doppja.

Barra minn hekk, 1-Artikolu 2 tal-ligningslov jipprevedi, b’'mod partikolari, regola li tipprovdi li l-attiv
ittrasferit fi hdan grupp huwa valutat skont il-kundizzjonijiet tas-suq. Kull qligh li jsir
mat-trasferiment sussegwentement jizdied mad-dhul taxxabbli tal-kumpannija Daniza ¢edanti.

Ghaldagstant, dispozizzjoni ta’ Stat Membru, bhall-Artikolu 33(5) tal-ligningslov, li jipprovdi, fil-kaz ta’
trasferiment minn kumpannija residenti ta’ stabbiliment permanenti li jinsab fi Stat Membru jew fi Stat
iehor kontraenti tal-Ftehim ZEE, lil kumpannija mhux residenti tal-istess grupp, l-integrazzjoni
mill-gdid ta’ telf li tnaqqas precedentement fir-rigward tal-istabbiliment ittrasferit, tmur lil hinn minn
dak li huwa necessarju sabiex jintlahaq l-ghan tan-necessita li jigi ggarantit it-tqassim ibbilancjat
tal-poter ta’ tassazzjoni jekk l-ewwel Stat Membru jintaxxa l-profitti mwettqa fir-rigward tal-imsemmi
stabbiliment qabel it-trasferiment tieghu, inkluzi dawk li jirrizultaw mill-qligh li jsir mit-trasferiment.

Din il-konkluzjoni ma tinbidilx bil-fatt, invokat mill-Gvern Daniz, li jipprovdi li huwa difficli, fil-kaz ta’
trasferiment fi hdan grupp, li jigi vverifikat il-valur tas-suq tan-negozju ttrasferit fi Stat Membru iehor.

Fil-fatt, tali diffikultajiet ma humiex relatati biss ma’ sitwazzjonijiet transkonfinali, peress li
l-amministrazzjoni Daniza necessarjament diga twettaq verifiki simili fil-kaz ta’ bejgh ta’ negozju
fil-kuntest ta’ trasferiment fi hdan grupp ta’ stabbiliment residenti.

Barra minn hekk, u fi kwalunkwe kaz, l-awtoritajiet fiskali Danizi ghandhom dejjem il-poter jezigu
minghand il-kumpannija ¢edenti, id-dokumenti li jidhrilhom huma necessarji sabiex jigi vverifikat jekk
il-valur tan-negozju li jkun gie stabbilit ghall-finijiet tal-kalkolu tal-qligh mit-trasferiment ta’
stabbiliment barrani, jikkoincidix ma’ dak tas-suq skont ir-regola stabbilita fl-Artikolu 2 tal-ligningslov.

l-Artikoli 31 u 34 tal-Ftehim ZEE jipprekludu legizlazzjoni ta’ Stat Membru li tipprovdi li, fil-kaz ta’
trasferiment minn kumpannija residenti ta’ stabbiliment permanenti li jinsab fi Stat Membru iehor jew
fi Stat iehor kontraenti tal-Ftehim ZEE, lil kumpannija mhux residenti tal-istess grupp, it-telf li jkun
tnaqqas precedentement fir-rigward tal-istabbiliment ittrasferit jigi integrat mill-gdid fil-profitt
taxxabbli tal-kumpannija cedenti, sa fejn l-ewwel Stat Membru jintaxxa kemm il-profitt li jirrizulta
mill-imsemmi stabbiliment qabel it-trasferiment tieghu kif ukoll il-profitt li jirrizulta mill-qligh
tal-imsemmi trasferiment.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija partijiet,
ma jistghux jithallsu lura.

Ghal dawn il-motivi, II-Qorti tal-Gustizzja (Awla Manja) taqta’ u tiddeciedi:

L-Artikoli 49 TFUE u 54 TFUE kif ukoll I-Artikoli 31 u 34 tal-Ftehim dwar iz-Zona Ekonomika
Ewropea, tat-2 ta’ Mejju 1992, jipprekludu legizlazzjoni ta’ Stat Membru li tipprovdi li, fil-kaz
ta’ trasferiment minn kumpannija residenti ta’ stabbiliment permanenti li jinsab fi Stat Membru
iehor jew fi Stat iehor kontraenti tal-Ftehim dwar iz-Zona Ekonomika Ewropea, lil kampannija
mhux residenti tal-istess grupp, it-telf li jkun tnaqqas precedentement fir-rigward
tal-istabbiliment ittrasferit jigi integrat mill-gdid fil-profitt taxxabbli tal-kumpannija ¢edenti, sa
fejn 1-ewwel Stat Membru jintaxxa kemm il-profitt li jirrizulta mill-imsemmi stabbiliment qabel
it-trasferiment tieghu kif ukoll il-profitt li jirrizulta mill-qligh tal-imsemmi trasferiment.

Firem

